
«Mobile-банкинг» дастури орқали ҳисоб-китобларни
амалга ошириш бўйича хизматлар кўрсатишга
_____-сонли ШАРТНОМА
	_________________ ш.
	
	20___ йил «____» ____________


Кейинги ўринларда Банк деб аталувчи АТБ «InFinBank»нинг _________________________ номидан _________________________даги __-сонли _________________________ асосида иш кўрувчи филиал бошқарувчиси _________________________, бир тарафдан, ва кейинги ўринларда Мижоз деб аталувчи _________________________ номидан _________________________ асосида иш кўрувчи _________________________, иккинчи тарафдан, мазкур шартномани қуйидагилар тўғрисида туздилар:

1. Шартнома предмети
1.1. Ушбу шартномага мувофиқ Банк Мижозга «Mobile-банкинг» дастурини ўрнатиш, унинг ишлашини ташкил этиш ва у орқали хизматлар кўрсатиш мажбуриятини олади, Мижоз эса шартномада белгиланган талабларга риоя этган ҳолда «Mobile-банкинг» дастуридан фойдаланиш ҳуқуқини олади. Ушбу шартнома шунингдек «Mobile-банкинг» дастури орқали Банк ва Мижоз ўртасидаги ҳисоб-китобларни амалга ошириш бўйича муносабатларни тартибга солиш, ўзгартириш ва бекор қилишга доир ҳуқуқ ва мажбуриятларни белгилайди.
1.2. Мижоз Ўзбекистон Республикасининг амалдаги қонун ҳужжатларида белгиланган тартибда ва шартларда «Mobile-банкинг» тизимидан фойдаланган ҳолда АТБ “InFinBank”да очилган ҳисобварақдаги пул маблағлари билан нақдсиз ҳисоб-китобларни амалга оширади.
1.3. Банк ушбу шартномага 1-иловада келтирилган Далолатномага асосан «Mobile-банкинг» дастурини шартноманинг 3.2.1-банди талабларига жавоб берувчи Мижоз томонидан кўрсатилган уяли телефонга ўрнатади ва унинг ишлашини ташкил этади. Мижоз «Mobile-банкинг» дастурини 2 ва ундан ортиқ уяли телефонга ўрнатиш истагини билдирган тақдирда, ҳар бир телефонга ўрнатиш учун ушбу шартномага 1-иловада келтирилган Далолатнома тузилади.
2. Шартнома бўйича ҳисоб-китоблар тартиби
2.1. «Mobile-банкинг» тизимидан фойдаланганлик учун Мижоз Банк томонидан тасдиқланган Тарифга биноан воситачилик ҳақини тўлайди.
3. Тарафларнинг ҳуқуқ ва мажбуриятлари
3.1. Банкнинг ҳуқуқ ва мажбуриятлари:
3.1.1. «Mobile-банкинг» тизимидан фойдаланиш тартиби ва шартлари тўғрисида Мижозга тушунтиришлар беришга мажбур;
3.1.2. «Mobile-банкинг» тизимидан фойдаланиш учун Мижознинг уяли телефонига «Mobile-банкинг» дастурини ўрнатиш бўйича консультацион ёрдам кўрсатишга мажбур;
3.1.3. Мижоз кейинчалик фойдаланиши учун телефонга ўрнатилган дастурни активация қилиш бўйича ишларни бажаришга мажбур;
3.1.4. «Mobile-банкинг» тизими бўйича Мижоздан қабул қилинган электрон тўлов ҳужжатларини белгиланган тартибда бажариш ёки бажармаслик ҳуқуқига эга;
3.1.5. алоқа каналлари орқали Мижоздан олинган электрон тўлов топшириқномаларининг дастурий назоратини амалга ошириш ва уларни Банкнинг операцион куни тугагунга қадар белгиланган тартибда ижрога қабул қилишга мажбур;
3.1.6. амалдаги қонун ҳужжатларида белгиланган тартибда банк сирини ташкил этувчи маълумотларни учинчи шахсларга ошкор қилмасликка мажбур;
3.1.7. ушбу шартноманинг 3.2.4-бандида кўрсатилган вақтдан кейин йўлланган электрон тўлов ҳужжатларини ижро этмасдан қолдириш ҳуқуқига эга;
3.1.8. «Mobile-банкинг» дастури ўрнатилган уяли телефон йўқолганлиги ёки ўғирланганлиги тўғрисида Мижоздан ёзма хабар олингандан сўнг Мижозни «Mobile-банкинг» тизимидан узиб қўйиш ҳуқуқига эга;
3.1.9. Ўзбекистон Республикасининг амалдаги қонун ҳужжатлари ва жиноий фаолиятдан олинган даромадларни легаллаштиришга ва терроризмни молиялаштиришга қарши курашиш тўғрисидаги қонун ҳужжатларида назарда тутилган ҳолларда Мижозни «Mobile-банкинг»тизимидан узиб қўйиш ва ҳисобварақ бўйича операцияларни тўхтатиб туриш ёки уларни ижро этишни рад этишга ҳақли;
3.1.10. Мижоз томонидан шубҳали операциялар амалга оширилганлиги аниқланган тақдирда Мижоз ўтказилган операцияларнинг қонунийлиги юзасидан ёзма тушунтириш бергунига қадар Мижозга «Mobile-банкинг» дастури орқали хизматлар кўрсатишни тўхтатиб туришга ҳақли;
3.1.11. «Mobile-банкинг» дастури орқали хизматлардан фойдаланган ҳолда шубҳали операциялар ўтказилганлиги тўғрисида гумонлар мавжуд бўлганда Мижозни жойлашган ери (почта манзили) ёки ушбу шартномада кўрсатилган манзил бўйича, шу жумладан бевосита Мижоз томонидан операцияларнинг амалга оширилиши жараёнини ўрганишга ҳақли;
3.1.12. жиноий фаолиятдан олинган даромадларни легаллаштиришга, терроризмни молиялаштиришга ва оммавий қирғин қуролини тарқатишни молиялаштиришга қарши курашиш тўғрисидаги қонун ҳужжатларининг нормаларида назарда тутилган ҳолларда ушбу шартномани бир тарафлама тартибда бекор қилиш ва Мижозга ушбу шартномани бекор қилиш тўғрисида «Mobile-банкинг» дастури бўйича хабар йўллаш орқали хабарнома юбориш ҳуқуқига эга;
3.1.13. Мижоз томонидан «Mobile-банкинг» дастуридан фойдаланган ҳолда шубҳали операциялар амалга оширилганлиги аниқланган тақдирда Банк мазкур хизматларни кўрсатишни 3 банк кунига тўхтатиб туриши шарт;
3.1.14. Мижоз жиноий фаолиятдан олинган даромадларни легаллаштириш, терроризмни молиялаштириш ва оммавий қирғин қуролини тарқатишни молиялаштириш мақсадида «Mobile-банкинг» дастури орқали хизматлардан фойдаланганлиги юзасидан асосли шубҳалар мавжуд бўлган тақдирда Банк Мижозни ушбу шартномани бекор қилишнинг тахминий санасидан 1 кун олдин бу ҳақда ёзма равишда хабардор қилган ҳолда ушбу шартномани белгиланган тартибда бекор қилиши шарт.
3.2. Мижознинг ҳуқуқ ва мажбуриятлари:
3.2.1. «Mobile-банкинг» дастурига уланиш учун Мижоздан қуйидагилар талаб қилинади:
- камида 5.0 версиядаги iOS ёки 4.0 версиядаги Android операцион тизимини таъминловчи соз ҳолатдаги уяли телефоннинг бўлиши;
- уяли телефоннинг Интернетга уланган бўлиши;
- Интернет хизматларидан фойдаланиш учун Мижознинг уяли телефони ҳисобида етарли пул маблағларининг бўлиши;
3.2.2. Мижоз янги операцион кун бошланишидан олдин ўзининг шахсий ҳисобидаги ўтган операцион кундаги айланма ва қолдиқни текшириши керак. Айланма ва қолдиқ тўғрисидаги маълумотлар бир-бирига мувофиқ бўлганда Мижоз электрон тўлов ҳужжатларини киритишга киришиши мумкин;
3.2.3. ҳисоб-китоблар «Mobile-банкинг» тизими орқали амалга оширилганда Банкка тўловларни фақат электрон рақамли имзо билан тасдиқланган электрон тўлов топшириқномаси шаклида тегишли шартларга асосан юбориш;
3.2.4. «Mobile-банкинг» дастури орқали тегишли тарзда расмийлаштирилган электрон тўлов ҳужжатларини Банкка юбориш операцион кунда соат 16-30 гача амалга оширилади, шунингдек Банкнинг операцион куни Ўзбекистон Республикасининг ваколатли органи томонидан узайтирилган тақдирда кўрсатилган ҳужжатларни юбориш Бакнинг операцион куни тугашига 30 дақиқа қолганда амалга оширилиши мумкин;
3.2.5. учинчи шахсларга «Mobile-банкинг» дастуридан фойдаланиш ҳуқуқини бермаслик;
3.2.6. «Mobile-банкинг» дастури орқали учинчи шахсларнинг тўловларини амалга оширмаслик, қонун ҳужжатларида назарда тутилган ҳоллар бундан мустасно;
3.2.7. «Mobile-банкинг» дастури ўрнатилган уяли телефон йўқолган ёки ўғирланган тақдирда шу куннинг ўзидаёқ белгиланган тартибда Банкка ёзма равишда мурожаат қилиш;
3.2.8. Мижоз Банкнинг талабига кўра Банк талаб қилган пайтдан бошлаб 2 кун ичида ўтказилган операцияларнинг қонунийлиги юзасидан ёзма тушунтириш бериш мажбуриятини олади.
4. Тарафларнинг жавобгарлиги
4.1. Банкнинг жавобгарлиги:
4.1.1. Мижоз томонидан юборилган тўлов ҳужжатлари тўғри тўлдирилган ва қонуний бўлган тақдирда Банк тўлов ҳужжатларининг белгиланган тартибда ўз вақтида ижро этилиши учун жавобгар бўлади;
4.1.2. Банк унга боғлиқ бўлмаган ҳолларда, шунингдек Мижоз белгиланган техник шартларга риоя қилмаган тақдирда ахборотни жўнатиш ва қабул қилишдаги узилишлар учун жавобгар бўлмайди.
4.2. Мижознинг жавобгарлиги:
4.2.1. Мижоз «Mobile-банкинг» тизими орқали жўнатилган, электрон рақамли имзо билан тасдиқланган ва Банк томонидан қабул қилинган барча тўлов ҳужжатлари учун жавобгар бўлади;
4.2.2. Мижоз Банк томонидан ўрнатилган «Mobile-банкинг» дастурининг созлиги, унинг учинчи шахслар томонидан ишлатилиши учун жавобгар бўлади. Мижоз томонидан ушбу талаблар бажарилмаган тақдирда Мижоз унинг ҳисобварағидан учинчи шахслар томонидан «Mobile-банкинг» тизими орқали пул маблағларининг ҳисобдан чиқарилганлиги учун шахсан жавобгар ҳисобланади;
4.2.3. Мижоз электрон ва қоғоз шаклдаги тўлов топшириқномаларининг тўғри расмийлаштирилиши, уларнинг бир-бирига мувофиқлиги, улардаги ахборот ва тўловларнинг амалга оширилиши учун шахсан жавобгар бўлади;
4.3. Тарафлар ўз мажбуриятларини бажармаган ёки лозим даражада бажармаган тақдирда мажбуриятни бажармаган тараф ЎзР “Хўжалик юритувчи субъектлар фаолиятининг шартномавий-ҳуқуқий базаси тўғрисида”ги Қонуни, ЎзР Фуқаролик кодекси ва ЎзР амалдаги қонун ҳужжатларининг бошқа нормаларига мувофиқ жавобгар бўлади.
5. Низоларни ҳал этиш тартиби
5.1. Ушбу шартномани ижро этиш масалалари бўйича тарафлар ўртасида вужудга келиши мумкин бўлган барча низо ва келишмовчиликлар ўзаро музокаралар йўли билан ҳал этилади. Агар келишмовчиликлар музокаралар йўли билан тартибга солинмаса, улар Банк жойлашган ҳудуддаги судга берилади.
6. Шартноманинг амал қилиш муддати
6.1. Шартнома Тарафлар томонидан имзоланган пайтдан бошлаб кучга киради ва Шартнома тарафларидан бири бекор қилгунига қадар амал қилади.
6.2. Шартнома исталган тарафнинг ташаббуси билан бекор қилишнинг тахминий санасидан 10 кун олдин хабарнома йўллаган ҳолда бекор қилиниши мумкин.
7. Бошқа шартлар
7.1. Электрон рақамли имзо билан тасдиқланган электрон тўлов ҳужжати пул-ҳисоб-китоб ҳужжатининг асл нусхасига тенглаштирилади ва у билан бир хил юридик кучга эга.

7.2. «Mobile-банкинг» тизимли дастури Банкнинг мулки ҳисобланади.
7.3. «Mobile-банкинг» дастури орқали олинган ахборот ЎзР “Электрон рақамли имзо тўғрисида”ги Қонунига мувофиқ юридик кучга эга.
7.4. Ушбу Шартномага барча ўзгартириш ва қўшимчалар, агар улар ёзма шаклда амалга оширилган ва ҳар иккала тараф томонидан имзоланган бўлса, ҳақиқийдир.
7.5. Шартнома бир хил юридик кучга эга бўлган икки нусхада тузилди.
7.6. Шартнома бекор қилинган тақдирда Мижознинг уяли телефонига ўрнатилган дастур Мижоз томонидан ўчириб юборилади.
7.7. Тарафлар ушбу шартномага 1-иловада кўрсатилган шаклда «Mobile-банкинг» дастурини ўрнатиш далолатномасини тузади ва имзолайди.
8. Тарафларнинг реквизитлари
	“Мижоз”
	
	“Банк”

	________________________________________________________________________________________________________________________________________________________________________________________________________________________________________________________________________________________________________________________________________________
	
	__________________________________________________________________________________________________________________________________________________________________________________________________________________________________________________________________________________________________________________


	_________________________

(имзо)
	
	_________________________

(имзо)

	
	
	

	М.Ў.
	
	М.Ў.


20___ йил ____________даги _____-сонли
«Mobile-банкинг» дастури орқали

ҳисоб-китобларни амалга ошириш бўйича
хизматлар кўрсатиш шартномасига
1-илова

«Mobile-банкинг» дастурини ўрнатиш
ДАЛОЛАТНОМАСИ
	_________________ ш.
	
	20__ йил «____» ____________


Кейинги ўринларда Банк деб аталувчи АТБ «InFinBank»нинг _________________________ номидан _________________________даги __-сонли _________________________ асосида иш кўрувчи филиал бошқарувчиси _________________________, бир тарафдан, ва кейинги ўринларда Мижоз деб аталувчи _________________________ номидан _________________________ асосида иш кўрувчи _________________________, иккинчи тарафдан, мазкур далолатномани қуйидагилар тўғрисида туздилар:
20___ йил ____________даги _____-сонли шартноманинг 3.2.1-банди талабларидан келиб чиқиб Мижознинг IMEI _____________________ рақамли, _______________________ логини билан рўйхатга олинган __________________________ уяли телефонига “активация қилиш” жараёнида «Mobile-банкинг» дастури ўрнатилган ва унинг ишлаши таъминланган.
Мижоз у томонидан тақдим этилган ушбу телефон унга тегишли эканлигини тасдиқлайди.

Мижоз «Mobile-банкинг» дастури ҳолатининг хавфсизлигига шахсан жавобгар бўлади ва ушбу дастур учинчи шахслар томонидан ишлатилмаслигини кафолатлайди.
	“Мижоз”
	
	“Банк”

	____________________________________________________________________________________________________________________________________________________________________________________________________________________________________________________________________________________________________________________________________
	
	________________________________________________________________________________________________________________________________________________________________________________________________________________________________________________________________________________________________________________

	_________________________

(имзо)
	
	_________________________

(имзо)

	
	
	

	М.Ў.
	
	М.Ў.

